
Zawhna tin mark put zat tarlan a ni.
Zawhna zawng zawng chan tur.

1. A hnuaia thupui i duh ber hmang hian thumal 200 aia tlem loin essay han ziak teh. (10)
(a) Hlawhtlinna rahbi
(aw) Nunhlimna
(b) Tlawmngaihna
2. Lalramchhuanga, Phullen Games & Sports Association Secretary i ni a. Minister, Sports & Youth

Services hnenah in khuain infiamna lama hmasawn in tum dan te, tuna in dinhmun te sawi la, in
association-in tan lak in tum dan te chiang taka ziakin game discipline chi hrang hranga in mamawh

dilna han ziak teh. (10)
3. (a) Henghlathute hia awmzia han sawi teh. (3x1=3)
(1) Huiva (i) Chhermei
(i) Perhkhuang
(aw) ‘Zotui thiang dawn sa tin léng nen’. Tawng tluang pangngaiin han dah teh. 2)

4. A hnuaia hla hi chhiar la, zawhnate hi chhang ang che.
Ramsa léng zawngte lalnu
1 sakhmelah dar tui a luang em ni?
Ram tuan rel Zo valate lung min léntu
Lui chhuk phai ruam zawhin,
Suanglungpui kan lo zuangkari a,

Buannel ramdai Chawngtinleri tuallenna.

(a) Ramsazawngzawng lalnu chu tu nge a hming sawi la, ‘dar tui luan’ tih awmzia han sawi bawk
teh. (1+2=3)

(aw) ‘Ram tuanrel Zo valate lung min Iéntu’ tih hi a awmzia han sawi fiah teh. 2)

5. A hnuaia thu hi ngun takin chhiar la, zawhnate hi chhang ang che.

Chawfun leh thil dang an han phawrh fel a, thlam tap bulah an han chhék khawm a. Iptepui leh
chem ringawt nen ngawi rengin an chhuak a, buh tlimpui kal tlangin vau lam an pan a, an tih tur chu an
hria ani. Vau hriila tui ti chep chep an han thleng a, tui tling ve deuh sira che zeuh a hmuh rual chuan
Bawnga chu a tlan nghal phut a, aifiar lian fahran mai chu thui a tlan hman lo, a rana rang mangkheng
mai hian a han rek chat mai a. A cheh hlauhna nei hlek lo hian a han lek chhuak a. Chei le! A pawnfen
chu a tuiin a lo kam kau tuar mai lehnghal a, nuam an va ti unau tak aw. Hmuhnawm ti ém émin an han
thlék dGin ngial thin a. Pa chuan eng teh vak sawi lovin khauchhim hrui sei vak lo hi a han pe a, chu
chuan a han khirh bet nghal a. ‘ Aikhirh’ tawngkam lo chhuahna a ni tih hre hauh lovin, hneh fahranin



a khirh mial mial zawk thung a.

Vau an lut a, pain a mau chik sa, dap eng emaw zat a lo pho parh chu ngawi rengin an put tawk
turin an tél a, thldm lam panin an inzui haw leh ta a. Vau hrila Pa chawl lawk khan maian leh thlai rah
dang alanghal alonia. Thlam an han thleng a, dap tél chu an keuh ri dap dap a, thaw an han la ham
ham a. A hahthlak an ti lo mai mai a, a takah chuan an hah viau thung si a ni. Thldm chhuatah chuan
Pain chawhmeh a lak sa chu a dah a, Bawnga chuan a chakai ah chu intithei rilru deuh takin a han
phawrh nghal thuai mai bawk a. A nau lah chuan, “A-, a bawppui ka hauh aw,” a lo ti ve sek bawk
a.

Ral hla tak a lang a, luipui ruam lam hla takah chuan tawllawt a hram loh loh va, lunglénthlak ém
€m mai hian tuklovin a lo chhawn ve kurh kurh bawk a. Ni a vanlaizawl hnai tawh a, chung lama
murpui Iéng siau siau te pawh thlir lo chuan an unauvin vau lam bawk chu an pan leh ta rak rak a.
Ramhnuaiah chuan thAwm a tam viau e ti lovin a reh ruai tho va, benga sisip hram chiah chiah te chuan
khua a ti har ém ém mai a, mahse chu’ng thil zawng an ngaihtuah teh chiam lo a ni.

An vau luhna tur lo mawng lam an pan thla mék a, an lo vangtan zawngin, “kiiii..” anrawn ti a,
vaki rual an lo thlawk phut mai a. A nauvin, “A-10, vakiii,” a tih rual chuan fuh pawh inring chuang lovin
a i chuan vawi khat a lo perh hman a. Mak tak mai hian vaki rual zinga pakhat chu a ri fawk a, an
kalna tur lo mawng zawn lamah chuan a tla phar thla nasa ta mai le!

(a) Pain eng chawhmeh nge a lak? (1)
(aw) Tawllawt hram lo chhawntu kha eng nge ni? 1)
(b) Bawnga pain eng hrui nge chakai khirh nan a pek? 1)
(ch) Bawnga’n eng sava nge a perh thlak? (1)
(d) Bawnga’n eng nge a man? A thil man thau dan kha han sawi teh. (1+1=2)

(e) ‘Buhtlimpui kal tlangin vau lam an pan a, an tih tur chu an hria ani’. Eng nge an tih tur chu?
(2)
(f) “Aikhirh’ tih tawngkam lo chhuah dan han sawi teh. 2)
(a) ‘Ninhleiin tawpéng anei’ tih hi a awmzia sawi fiah la, a tifiah turin thu phuah nan han hmang teh.
(1+1=2)
(aw) ‘Tlangval nupui la nei lo’ sawina Mizo tawng upa pakhat han sawi teh. 1)

(b) A kar awl hi tawngkam dik tak hmangin han dah khat teh —

A thil chu a la ni n4in kum thar lamah khi chuan in thar kan han sual
ve dawn em niang kan ti deuh a. 1)

(ch) ‘Bawla hi zawng tang ang mai a ni. A rél lai chauh hian a phtir a’. Badwla mizia han sawi teh.
1)
(a) A hnuaia verb thumal zingah hian auxiliary verb pahnih han thlang chhuak teh. 2)

- ngam, z(t, mai thei, thu, in

(aw) ‘Nakin lamah kan la inhmu dawn nia — tihdum bik hi eng adverb nge han sawi teh. (1)
. A hnuai thute hi ziak dik rawh. (1+1=2)

(a) Maian bei ei ka chak hle mai.

(aw) Lal mualzawlah tlangval an pung khawm.

